
Бугун замонавий ахборот-коммуникация технологияларини қўллаган ҳолда ахборот алмашишнинг электрон услубига ўтиш жараёни жадаллашмоқда. Электрон ҳужжат алмашиш хизматларига давлат бошқаруви, тижорат фаолияти, молиявий операцияларни амалга ошириш ва бошқа турли соҳаларда талаб ортиб бормоқда. 2003 йилда Ўзбекистон Республикасининг “Электрон рақамли имзо тўғрисида”ги қонуни қабул қилингач, мамлакатимизда ушбу қонунни қўллаш учун ҳуқуқий база яратилди.
Электрон рақамли имзодан электрон ҳужжатларни имзолашда фойдаланилмоқда ва у қоғоз ҳужжатга қўлда қўйиладиган имзога тенглаштирилмоқда.Электрон ҳужжатда, электрон рақамли имзони қўллаган ҳолда, унинг муаллифини аниқлаш мумкин. Шу туфайли расмий ҳужжатларни қоғозда эмас, балки Интернет тармоғи орқали электрон шаклда жўнатиш, бу билан вақт ва маблағни тежаш имкони туғилади.
Ҳукуматимизнинг юқорида қайд этилган қарори қабул қилинганидан сўнг Республикада электрон рақамли имзони қўллаш инфратузилмаси шаклланди. Электрон рақамлиимзокалитларинирўйхатгаолиш, калит васертификатларберадигандастлабкимарказларташкил этила бошлади. Электрон рақамлиимзокалитлари электрон ҳужжатлардагирақамлиимзоларнишакллантиришватекширишучунхизматқилади, сертификатларэсакалит ва электрон рақамлиимзонингэгасигатегишлиэканинитасдиқловчи электрон ҳужжатҳисобланади. 
2007 йилниинг 25 май куни эса ЭРИ калитларини рўйҳатга олиш марказини рўйҳатга олинганлиги ҳақида иккинчи гувоҳнома Ўзбекистон Республикаси Солиқ қўмитасининг янги технологиялар Илмий-ахборот марказига тақдим этилди. Бумарказтомонидансолиқтизимифойдаланувчиларига 6888 та калит ва ЭРИ калитларисертификатлариберилди. 
2008 йил 7 апрел куни ахборот-коммуникацион ва интернет технологиялари соҳасида дастурий ечимларни ишлаб чиқарувчи “Multisoft 
Solutions” компанияси биринчи нодавлат ЭРИ калитларини рўйҳатга олувчи марказ сифатида рўйҳатдан ўтиб, давлат гувоҳномасига эга бўлди.
	Маълумот ўрнида: Бугун Ўзбекистонда ЭРИ калитларини рўйҳатга олиш марказлари сони иккита: ФТМТМ ва Давлат Солиқ қўмитаси қошидаги рўйҳатга олиш марказлари. 
Маълумки, Солиқ кодексининг 192 – моддасига мувофиқ, солиқ тўловчилар ушбу Кодекснинг 189 – моддасида кўрсатилган даромадлар бўйича жами йиллик даромад тўғрисидаги декларацияни, агар ушбу моддада бошқача қоида назарда тутилмаган бўлса, доимий яшаш жойидаги давлат солиқ хизмати органига ҳисобот йилидан кейинги йилнинг 1 – апрелидан кечиктирмай тақдим этади.
Бугунги кунда кўп сонли солиқ тўловчилар декларацияни солиқ инспексиясига интернет орқали электрон кўринишда тақдим этмоқда. Солиқ тўловчилар ҳисоботни бундай усулда топширишда навбатларнинг йўқлиги, унинг қулай ва бекамикўстлиги, ҳисоботни ҳатто уй ёки офисдан ҳам топшириш имкони мавжудлиги, ахборотни бир зумда етказиб бериш мумкинлиги каби афзалликларини тўғри баҳолай олишмоқда.
Жисмоний шахсларнинг жами йиллик даромади тўғрисидаги электрон ҳисоботни топшириш учун қуйидагиларни амалга ошириш лозим:
1. Электрон рақамли имзо(ЭРИ, электрон ҳужжатга бириктирилган ва мазкур электрон ҳужжат ахборотини электрон рақамли имзонинг ёпиқ калитидан фойдаланган ҳолда махсус ўзгартириш натижасида ҳосил қилинган ҳамда электрон рақамли имзонинг очиқ калити ёрдамида электрон ҳужжатдаги ахборотда хатолик йўқлигини аниқлаш ва электрон рақамли имзо ёпиқ калитининг эгасини идентификация қилиш имкониятини берадиган имзо)ни олиш. Бунинг учун жисмоний шахс яшаш жойидаги солиқ инспексиясига бориши ва аризани тўлдириши  зарур. Таъкидлаб ўтиш лозимки, жисмоний шахсларга ЭРИ бепул берилади. Шундан кейин солиқ инспексияси ходимлари солиқ тўловчининг ахборот ташувчи (флешка)сига ЭРИни ёзиб қўядилар. 
2. Давлат солиқ қўмитасининг www.soliq.uz расмий веб – сайтига кириб, «Электрон солиқ декларацияларини қабул қилиш ва ишлаш» интерактив хизмати турини танлаш лозим; 
3. Зарурий маълумотни киритиш. Барча зарурий маълумотга эга бўлган солиқ тўловчи керакли  катакларни  осонгина тўлдира олади.
Шуни қайд этиш жоизки, эндиликда солиқ тўловчиларга қулайлик яратиш учун декларацияларнинг электрон шаклларини мулоқот тарзида тўлдиришнинг босқичма – босқич тартиби ишлаб чиқилди.
Масалан, солиқ тўловчи  «Электрон солиқ декларацияларини қабул қилиш ва ишлаш»  интерактив хизмати туридан фойдаланиш вақтида аввал авторизация  қилиш жараёнидан ўтади, яъни унинг шахсини тасдиқловчи маълумотни тўлдиради. Шундан кейин мулоқот ойнаси пайдо бўлиб, унда декларация тури (йиллик, ихтиёрий, дастлабки ва якуний), ҳисобот йили, тўлдирилган сана, шунингдек, даромад манбаларини танлаш ва давом эттириш керак.
Кейинги мулоқот ойнасидан солиқ тўловчи асосий  иш жойи ва олинган даромади тўғрисидаги маълумотни кўрсатиши керак. Шундан кейин жисмоний шахс тўлдирилган маълумотнинг тўғрилигини текширган ҳолда «Жўнатиш» тугмасини босади.
Шундай қилиб, солиқ декларациясини Интернет орқали топширишнинг қуйидаги афзалликлари мавжуд:
· солиқ декларациясини Интернет орқали исталган вақтда топшириш мумкин;
· солиқ декларациясини Интернет орқали топшириш учун атиги бир неча дақиқа  кифоя;
· солиқ декларациясини Интернет орқали топшириш ҳимояланган уланиш орқали  амалга оширилади ҳамда ЭРИ билан тасдиқланади, шу сабабли маълумотлар ҳимояланган бўлади.  
Таъкидлаш жоизки,электрон рақамли имзо ахборот-коммуникация тармоғида алмашинадиган ҳужжатли маълумотлар ва уларнинг манбаларини ҳақиқий ёки ҳақиқий эмаслигини аниқлаш масаласини, яъни маълумотлар аутентификацияси масаласининг ечимини таъминловчи криптографик восита ҳисобланади ва солиқ декларациясини Интернет орқали топширишда маълумотни ҳимоялаш воситаси ҳисобланади. 

